
საქართველოს მთავრობის
დადგენილება N
2019    წლის                                                                   ქ. თბილისი

,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N9 დადგენილებაში ცვლილების შეტანის შესახებ

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“  საქართველოს მთავრობის 2019 წლის 28 იანვრის N9 დადგენილებაში  (www.matsne.gov.ge, 29/01/2019, 270170000.10.003.021023) შეტანილ იქნეს  ცვლილება და დადგენილებით დამტკიცებული პროგრამის მე-2 მუხლის  ,,გ“ ქვეპუნქტი ჩამოყალიბდეს შემდეგი რედაქციით: 
,,გ) მიმწოდებელი –საქართველოს კანონმდებლობის შესაბამისად ავტორიზებული საჯარო/კერძო სამართლის იურიდიული პირი - უმაღლესი საგანმანათლებლო დაწესებულება და პროფესიული საგანმანათლებლო  პროგრამების განმახორციელებელი დაწესებულება, დამოუკიდებლად ან პარტნიორ ორგანიზაციასთან/დამსაქმებელთან ერთად.“.

მუხლი 2. დადგენილება ამოქმედდეს გამოქვეყნებისთანავე. 


პრემიერ-მინისტრი                                                                მამუკა ბახტაძე







  განმარტებითი ბარათი
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის N9 დადგენილებაში ცვლილების შეტანის შესახებ“
საქართველოს მთავრობის დადგენილების პროექტზე:
ინფორმაცია პროექტის შესახებ

აღნიშნული პროექტის ცვლილება განპირობებულია შემდეგი გარემოებით:  „სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის №9 დადგენილებით დამტკიცებული „სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის” მე-2  მუხლის „გ“ ქვეპუნქტის შესაბამისად პროგრამის მიმწოდებელი შეიძლება იყოს საჯარო/კერძო სამართლის იურიდიული პირი − უმაღლესი საგანმანათლებლო/ პროფესიული საგანმანათლებლო პროგრამების განმახორციელებელი დაწესებულება, რომელსაც ავტორიზაციის ვადა ეწურება 2019 წლის შემდგომ. ვინაიდან პროფესიული საგანმანათლებლო პროგრამების განმახორციელებელი კერძო საგანმანათლებლო დაწესებულებების ნაწილს და ასევე, საჯარო საგანმანათლებლო დაწესებულებების აბსულუტურ უმრავლესობას ვალდებულება აქვს, რომ ავტორიზაცია გაიაროს 2019 წლის სექტემბრისთვის, აღნიშნული ჩანაწერი ზღუდავს სახელმწიფო პროგრამაში მათ მონაწილეობას. შესაბამისად, აღნიშნულმა გარემოებამ შესაძლოა მნიშვნელოვნად შეაფერხოს პროგრამის განხორციელება. 
ზემოაღნიშნულიდან გამომდინარე, გახდა საჭიროება „სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2019 წლის 28 იანვრის №9 დადგენილებით დამტკიცებული „სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამაში” ცვლილების შეტანისა, კერძოდ, პროგრამის მე-2 მუხლის „გ“ ქვეპუნქტი ჩამოყალიბდეს შემდეგი რედაქციით: "მიმწოდებელი - საქართველოს კანონმდებლობის შესაბამისად ავტორიზებული საჯარო/კერძო სამართლის იურიდიული პირი − უმაღლესი საგანმანათლებლო დაწესებულებება და პროფესიული საგანმანათლებლო პროგრამების განმახორციელებელი დაწესებულება, დამოუკიდებლად ან პარტნიორ ორგანიზაციასთან/დამსაქმებელთან ერთად“.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.


პროექტის მიღებით გამოწვეული საფინანსო‑ეკონომიკური შედეგების გაანგარიშება

       პროექტის მიღება არ უკავშირდება სახელმწიფო ბიუჯეტიდან დამატებითი თანხების გამოყოფას.

პროექტის მოსალოდნელი შედეგები

  დადგენილების პროექტით გათვალისწინებული სახელმწიფო პროგრამის მოსალოდნელი შედეგია, პროგრამით მოსარგებლე რეგისტრირებულ სამუშაოს მაძიებელთა პროფესიული ცოდნისა და უნარ-ჩვევების ამაღლება, ამასთან, შრომის ბაზრის მოთხოვნის შესაბამისად სამუშაოს მაძიებელთა კონკურენტუნარიანობის გაზრდა, პროფესიული განათლების შრომის ბაზრის მოთხოვნებთან დაახლოება, დამსაქმებელთა და სამუშაოს მაძიებელთა შორის პროფესიული განათლების პოპულარიზაციის ხელშეწყობა და სამუშაოს მაძიებლების დასაქმების შესაძლებლობების ზრდა.

პროექტის განხორციელების ვადები

დადგენილების ამოქმედდება არ არის დაკავშირებული რაიმე კონტრეტულ ვადასათან. 

 პროექტის ავტორ(ებ)ი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო.
